
作者：林紓

林子啜茗於湖濱之肆，叢柳蔽窗，湖水皆黯碧若染，小魚百數來會其下。戲嚼豆脯唾之，

羣魚爭喋，然隨喋隨逝，繼而存者，三四魚焉；再唾之，墜綴葑草之上不食矣。始謂魚

之逝者皆飽也。尋丈之外，水紋攢動，爭喋他物如故。余方悟釣者之將下鉤，必先投食

以引之。魚圖食而並吞鉤；久乃知凡下食者，皆將有鉤矣。然則名利之藪，獨無鉤乎？

不及其盛下食之時而去之，其能脫鉤而逝者幾何也？

1996年1月1日，这部作品在原著作國家或地區屬於公有領域，之前在美國從未出版，其

作者1924年逝世，在美國以及版權期限是作者終身加100年以下的國家以及地区屬於公有

領域。

